ԱՄՓՈՓԱԹԵՐԹ
««ԱՈՒԴԻՏՈՐԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ՝ Ի ԿԱՏԱՐՈՒՄՆ 21.01.2016Թ.-Ի ՄՇՏԱՊԵՍ ԳՈՐԾՈՂ ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ N 23.23/349418-16 ԱՐՁԱՆԱԳՐՈՒԹՅԱՆ 7-ՐԴ ՀԱՐՑԻ 
	Հ/Հ
	Առարկությունը, առաջարկության հեղինակը¸ գրության ստացման ամսաթիվը, գրության համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

2016-02-12
034/3742-16

	     «Աուդիտորական գործունեության մասին» ՀՀ օրենքի (այսուհետ` Օրենք) 18-րդ հոդվածի 2-րդ մասի «զ» կետի վերաբերյալ նախագծի առաջարկության համաձայն՝  աուդիտ իրականացնող անձի ծանրաբեռնվածությունը նվազեցնելու նպատակով աուդիտորական գործունեության մասին նորմատիվ իրավական ակտերի պահանջների կատարման նկատմամբ հսկողություն իրականացնելու համար անհրաժեշտ եռամսյակային հաշվետվությունների փոխարեն տարեկան հաշվետվություններ (պահպանելով տեղեկատվության ըստ եռամսյակների լրացման պահանջը) պահանջելու վերաբերյալ առաջարկությունը համարում ենք ոչ նպատակահարմար: Անհրաժեշտ է հաշվի առնել, որ եռամսյակային հաշվետվությունները հնարավորություն են տալիս գնահատելու առկա ռիսկերը, որոնց հիման վրա կազմվում է ստուգման ծրագիրն ու ստուգման ենթակա աուդիտորական կազմակերպությունների ցանկը: Նշված հանգամանքով էր պայմանավորված տեղեկատվությունը նախկինում տարեկան հաշվետվությամբ ներկայացնելու պահանջը եռամսյակային հաշվետվությամբ ներկայացնելու պահանջով փոխարինելը:   

     Բացի այդ, եռամսյակային հաշվետվությունների ներկայացումը անհրաժեշտ է` հաշվի առնելով ոլորտում մասնագետների՝ մի կազմակերպությունից մեկ այլ կազմակերպություն աշխատանքի փոխադրվելու հոսունությունը, ինչպես նաև Օրենքի 26-րդ հոդվածով սահմանված լիցենզավորման պահանջների (հատկապես պարտադիր 5 աշխատող աուդիտորների՝ 3-ը հիմնական, 2-ը համատեղությամբ պահանջի) պահպանման նկատմամբ կանոնակարգված հսկողություն իրականացնելու անհրաժեշտությունը:      

     Մասնավորապես, եռամսյակային հաշվետվությունների ներկայացումը հանդիսանում է վերահսկողության կարևոր գործիք, որը հնարավորություն է տալիս առանց տեղում ստուգում իրականացնելու վերահսկել լիցենզավորման պայմանների ու պահանջների պահպանումը: 

     Միաժամանակ, ընդունելի ենք համարում «Հայաստանի Հանրապետության կառավարության 2012 թվականի հունվարի 26-ի թիվ 82-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով առաջարկվող՝ հաշվետվության ձևում պահանջվող տեղեկատվության ծավալը կրճատելու վերաբերյալ առաջարկությունները, պայմանով, որ հաշվետվության ձևում առաջարկված փոփոխություններից հետո հաշվետվությունները կշարունակեն ներկայացվել ոչ թե տարեկան, այլ եռամսյակային կտրվածքով՝ ներկայիս գործող կարգի համաձայն:
	Ընդունվել է
	Նախագծում կատարվել են համապատասխան փոփոխություններ 

	2.
	ՀՀ արդարադատության նախարարություն

2016-02-29
035/5225-16 
	     Նախագծի 10-րդ հոդվածի համաձայն նախազգուշացումը որպես պատասխանատվության միջոց կիրառվում է, եթե աուդիտ իրականացնող անձը խախտել է սույն օրենքի 18-րդ հոդվածի 2-րդ մասի «զ» կետով սահմանված՝ հաշվետվությունների ներկայացման վերաբերյալ ՀՀ օրենսդրության պահանջները:

     «Աուդիտորական գործունեության մասին» ՀՀ օրենքի 18-րդ հոդվածի 2-րդ մասի «զ» կետի համաձայն աուդիտ իրականացնող անձը պարտավոր է Հայաստանի Հանրապետության կառավարության սահմանած կարգով լիազորված մարմին ներկայացնել աուդիտորական  գործունեության մասին նորմատիվ իրավական ակտերի պահանջների կատարման նկատմամբ հսկողություն իրականացնելու համար անհրաժեշտ հաշվետվություններ: Ուստի գտնում ենք, որ նախագծում «ՀՀ օրենսդրության պահանջները» արտահայտությունն անհրաժեշտ է փոխարինել «ՀՀ կառավարության որոշումը» արտահայտությամբ, քանի որ հաշվետվությունների ներկայացման ձևը սահմանվում է ՀՀ կառավարության որոշմամբ: 
	Ընդունվել է 
	Նախագծում կատարվել են համապատասխան փոփոխություններ


